
Ես տեղափոխվել եմ ուրիշ քաղաք

Սեպտեմբերի  27-ին իմ երկրում պատերազմ սկսվեց, 

և ես տեղափոխվեցի ուրիշ քաղաք պատերազմի 

պատճառով։ 

Ինձ համար ամեն ինչ նոր է ու մի քիչ անսովոր։ 

Ես հիմա ուրիշ քաղաքում եմ ապրում և գնում եմ ուրիշ 

դպրոց ։

Ես առաջվա պես չեմ տեսնում իմ  ընկերներին, 

հարևաններին և հարազատներին, բայց այստեղ էլ կան 

մարդիկ, ովքեր հոգ են տանում իմ ընտանիքի մասին և  

օգնում են մեզ։

Ես հաճախ եմ հիշում իմ տունը, դպրոցը, ընկերներիս, 

բայց լավ է, որ այստեղ էլ կարող եմ դպրոց գնալ, նոր 

ընկերներ ունենալ, նոր բաներ իմանալ։

Դպրոցում ինձ համար մի քիչ անսովոր է, բայց ես 

նկատում եմ, որ ուսուցիչներս շատ ուշադիր ու 

հոգատար են իմ հանդեպ։ 

Այստեղ ինձ համար շատ նոր բաներ կան, և ես դեռ 

պիտի հարմարվեմ, բայց կարևորը ես հասկանում եմ, որ 

այստեղ ապահով է և ես իմ ընտանիքի հետ եմ։ 

Ես գիտեմ, որ պետք  է ավելի շատ շփվեմ  նոր 

ընկերներիս հետ, այդպես ես ավելի շուտ 

կհաղթահարեմ  տխրությունս, առաջվա նման ավելի 

ուրախ  կլինեմ և հույսով դեպի ապագան։  

Պատրաստեցին

Սյուզաննա Պետրոսյանը և Դավիթ Թունանյանը


